
Annatotsiya: Maqolada pedagogika oliy ta’lim muassalari 

bo’lajako’qituvchilarda fanlararo bog’lanishlarni amalga oshirish bo’yicha asosiy 

bilim va malakalarini shakllantirish asoslari xamda orta ta’limda tabiiy ilmiy fanlarni 

o’rganishda fanlararo bog’lanishlarning mazmun va moxiyati bayon etilgan. 

tsikl, integratsiya, stajirovka, optimallashtirish, uglevodlar, yog’lar, oqsillar, nuklein 

kislotalar,professiogramma. 

Аннотация. В статье описаны основы формирования базовых знаний и 

умений для реализации межпредметных связей у будущих преподавателей 

педагогических вузов, а также содержание и сущность межпредметных связей 

при изучении естественных наук в среднем образовании. 

Annotation. The article describes the fundamentals of the formation of basic 

knowledge and skills for the implementation of interdisciplinary connections among 

future teachers of pedagogical higher education institutions, as well as the content and 

essence of interdisciplinary connections in the study of natural sciences in secondary 

education. 

Mustaqillikdan avvalgi va undan keyingi davrda bajarilgan tadqiqotlarda, 

shuningdek, o’rta maktabda, ham bo’lajak o’qituvchilarni kasbiy tayyorlashda tabiiy-

matematik sikl fanlarining fanlararo bog’lanishiga oid turli masalalar qaraladi. 

Masalan, o’quvchilarning ilmiy dunyoqarashini shakllantirishga tabiiy-matematik 

fanlarni o’qitishda fanlararo bog’lanishning tasirini tadqiq qilgan F.G.Zeynalov o’rta 

maktab sharoitida sinfdan tashqari mashg’ulotlarda fizika fanining “Kimyo”, 

“Tabiatshunoslik”, “Matematika”, “Biologiya” va “Astronomiya” bilan fanlararo 

bog’lanishini maqsadga yo’naltirib amalga oshirish sharoitida o’quvchilarda nafaqat 

ilmiy dunyoqarash shakllantiriladi, balki o’quvchilar har doim ham mustaqil egallay 

olmaydigan zarur va foydali ilmiy ma’lumotlar beriladi. Biroq, bu ishda o’qituvchini 

o’rta maktabda fanlararo bog’lanishni amalga oshirishga tayyorlash masalalari 

ko’rilmaydi.  

Bundan tashqari fanlararo boғliқliklarni ximiyaning biologiya, fizika, geografiya, 

matematika, tibbiyot bilan aloқalarida ҳam kўrishimiz mumkin. Ximiya bilan boshқa 

fanlarning fanlararo boғlanishlarini amalga oshirish nafaқat ximiya tahlimini, balki 

boshқa bir-biriga yaқin fanlarni ўқitishni amalga oshirishda juda katta aҳamiyatga ega. 

Oliy ta’limni tubdan qayta qurish jarayoni o’qituvchilarning kasbiy tayyorgarligi 

sifatini oshirishni ko’zda tutadi. Bunda talabalarda kasbiy fikrlashni shakllantirishga 

yordam beruvchi, ularni ta’lim va tarbiya to’g’risidagi bilimlar, o’rta umumiy ta’lim 

maktablarida o’quv-tarbiyaviy jarayonni optimal tashkil qilish malaka va ko’nikmalari 

bilan qurollantiradigan psixologo-pedagogik fanlar katta rolь o’ynaydi.  

Pedagogik OTMda o’qituvchilarni psixologo-pedagogik va metodik jihatdan 

tayyorlashni yanada takomillashtirish talabalarda yuqori darajali kompetentlikni 

shakllantiradigan,  ilg’or pedagogik nazariya va uni amaliy faoliyatda takrorlash 

malakalari bilan qurollantiradigan o’qitish shakllari, metodlari va vositalaridan 

foydalanishni talab qiladi. Talabalarda ilmiy-dialektik dunyoqarashni 

shakllantiradigan va ular orqali maktab o’quvchilarining o’quv faoliyatini har jihatdan 

rivojlan-tirishga yordam beradigan bunday vositalardan biri talabalarni o’rta maktabda 

fanlararo bog’lanishni amalga oshirishga tayyorlash hisoblanadi. 

Talabalarni tayyorlashda fanlararo bog’lanishlarni amalga oshirish-ning zarurligi 

shubhasizdir. Ularning izchil va tizimli amalga oshirilishi o’quv-tarbiyaviy 

jarayonning samaradorligini sezilarli darajada kuchayti-radi, talabalarda fikrlashning 

dialektik usulini shakllantiradi, ularni bo’lajak kasbiy faoliyatga tayyorlaydi. SHu 

bilan birga fanlararo bog’lanishlar – ularda fan asoslarini, shu jumladan tabiiy-

matematik tsikl fanlarining asoslarini bilishga qiziqishning rivojlantirishning ajralmas 

didaktik-metodik shartidir.  

Fanlararo bog’lanishnpi amalga oshirishning muhim sharti – tabiiy-matematik 

tsikl fanlari o’qituvchilarini maxsus tayyorlash. U turli shakl-larda amalga oshirilishi 

mumkin: muammoli kurslar, maxsus kurslar, maxsus seminarlar, stajirovkalar va 

boshqalar. Biz faqatgina Qo’qon davlat pedagogika instituti va Toshkent davlat 

pedagogika universiteti xamda Andijon davlat universitetining matematika va tabiiy 

fanlar fakulьtet-lari amaliyotida ishlab chiqilgan va sinab ko’rilgan maxsus kurslarda 

to’xtalib o’tamiz.  

Darsliklarni umumiy tahlil qilish quyidagilarni ta’kidlash imkonini beradi: ularda 

ko’pgina faktlar va tushunchalar turli fanlar bo’yicha bir necha marta bayon qilinadi, 

shu bilan birga ularning takroran bayon qilinishi o’quvchilarning bilimiga u qadar ko’p 

narsa qo’shmaydi. Bundan tashqari, ko’pincha birgina tushunchani turli mualliflar 

turlicha talqin qiladilar va shu bilan ularning o’zlashtirilishini qiyinlashtirib 

yuboradilar. Ko’pincha darsliklarda o’quvchilarga kam ma’lum bo’lgan atamalardan 

foydalaniladi, ularda fanlararo bog’lanishga ega bo’lgan topshiriqlar kam. Ko’pchilik 

mualliflar qaysidir hodisalar va tushunchalar bir-biriga yaqin fanlarda o’rganilganligi 

haqida deyarli eslatmaydilar, ushbu tushunchalar boshqa fanni o’rganishda batafsil 

o’rganilishini ko’rsatib o’tmaydilar.  

Bugungi kunda tabiiy-matematik tsikl fanlarining amaldagi dasturlarining tahlili 

fanlararo bog’lanishlarga yetarlicha e’tibor qaratilmayotgani haqida xulosa chiqarish 

imkonini berdi. Faqatgina umumiy biologiyaning 10-11 sinflar uchun, “Odam”ning 9-

sinf uchun dasturlarida biologik tushunchalarni shakllantirishda fundament 

hisoblanuvchi fizik va ximiyaviy tushunchalar, qonunlar va nazariyalarni ko’rsatgan 

holda fanlararo bog’lanishlar to’g’risida eslatib o’tiladi. Fizika va ximiya1, geografiya 

va matematika dasturlarida bunday bo’limlar yo’q, va o’qituvchilarning o’zlari zarur 

fanlararo bog’lanishlarni o’rnatishlari kerak bo’ladi. Bu esa barcha fanlar bo’yicha 

tushunchalarning yagona talqinini ta’minlaydigan darajada bir-biriga yaqin fanlarning 

materiallarini muvofiqlashtirish – ancha qiyin vazifa hisoblanadi.  

Fizika, ximiya va biologiyaning fanlararo bog’lanishlarini ancha samaraliroq 

o’rnatish mumkin edi. Masalan, umumiy biologiya kursi (10-11 sinflar) dasturining I 

bo’limida “Tirik materiyani tashqil qilish darajalari” mavzusini o’tishda o’qituvchi 

o’quvchilarning e’tiborini biologiyaning boshqa fanlar bilan bog’lanishiga qaratadi, 

ularni bilmasdan turib hayotning mohiyatini anglash, tabiat qonunlarini, materiyaning 

bepoyonligini ko’rsatish mumkin bo’lmaydi.  

Afsuski, tabiiy-matematik tsikl fanlarining dasturlari o’rganish vaqti bilan 

kelishilmagan, va o’qituvchi ko’pchilik biologik tushunchalarni fizikaga yoki 

ximiyaga tayanmasdan turib shakllantirishga majbur. Masalan, ximiya kursida 

hujayraning ximiyaviy tarkibini o’rganishda uglevodlar, yog’lar, oqsillar va nuklein 

kislotalar dastur talab qiladigan darajada hali chuqur o’rganilmagan. SHuning uchun 

o’qituvchi o’ta cheklangan vaqt ichida biologik materialni o’zlashtirish uchun zarur 

bo’lgan ximiyaviy tushunchalarni shakllantirishi kerak bo’ladi. 

Fanlararo bog’lanishlarning metodologik funktsiyasi ulardan talabalar tomonidan 

bilimlarni tizimli o’zlashtirilishi metodi sifatida hamda o’quv fani tizimida tayyorlash 

jarayonini, uni bir yaxlitga tashkillashtirishni takomillashtirish metodi sifatida 

foydalanilganida ta’minlanadi. Fanlararo, xususan, tabiiy-matematik bilimlar 

metodolo-giyasining o’ziga xosligi an’analarining ustunligidadir.  Integratsiya,  o’z 

navbatida umumiy metodologiya, zamonaviy fikrlashning universal mantiqiy usullari 

tufayli bo’lajak o’qituvchilarni kasbiy tayyorlash sub’ektlari faoliyatining 

muvofiqligini ta’minlaydi.  

Talabalarda fanlararo mazmunga ega umumlashgan malakalarni maqsadga 

yo’naltirib shakllantirish ularning kasbiy tayyorgarligining sifatini oshirish imkonini 

berishi, va demak, o’qituvchi sifatida fanlararo bog’lanishlarni amalga oshirish 

bo’yicha bo’lajak mustaqil faoliyatining saviyasi oshirilishi isbotlandi.  

